
Հետաքրքրությամբ կարդացինք Խաչատուր Աբո
վյանի անվան Հայկական պետական մանկավար
ժական համալսարանի կիրառական հոգեբանության 
ամբիոնի հայցորդ Արմինե Իսկաջյանի հեղինակած 
«Սոցիալական ցանցերից կախվածության և ագրե
սիվ վարքի փոխհարաբերակցությունը» հոդվածը [1]: 

Միանշանակ համամիտ ենք հեղինակի հետ, որ 
իրոք, Համացանցը, ինչպես գրեթե ցանկացած մի
ջոց, բոլորիս առօրյայում և մարդկության համար 
խիստ օգտակար գործիք լինելուն զուգահեռ կարող 
է ունենալ նաև բացասական հետևանքներ, որոն
ցից թերևս ամենատարածվածը համացանցային 
կախվածությունն է: Խնդիրն ավելի սուր ու հրա
տապ է լինում, երբ խոսքը գնում է երեխաների և 
դեռահասների մասին, երբ այդ տարիքի, դեռևս չձ
ևավորված անհատականությամբ անձինք բախվում 
են «համաշխարհային սարդոստայնից» եկող ու մե
ծամասամբ չզտվող տարատեսակ տեղեկատվության 
և լուրերի հետ: Այդ առումով հատկապես կարևոր է 
ուսումն ասիրել ներկայումս մեծ համբավ վայելող սո
ցիալական ցանցերի դերը ապագա չափահասների՝ 
մեր պետության ապագա լիիրավ անդամն երի կյան
քում և դրանց ներգործությունը նրանց հոգեկան 
առողջության վրա, ինչն էլ հանձն է առել իր ուսում
նասիրության մեջ Ա. Իսկաջյանը:

Ընդհանուր առմամբ բարձր գնահատելով հե
ղինակի աշխատանքը և այն մեր հանդեսի այս հա
մարում գոհունակությամբ տպելով հանդերձ՝ այնու- 

ամենայնիվ այս խմբագրականի շրջանակներում 
կցանկանայիք որոշ նկատառումն եր բարձրաձայ
նել նրա մեթոդաբանական մոտեցումն երի առումով, 
որոնք, հուսով ենք հաշվի կառնվեն իր հետագա աշ
խատանքներում և ավելի արժեքավոր ու հավաստի 
արդյունքների կհանգեցնեն:

Մասնավորապես, հետազոտության խումբ հան
դիսացող անձինք եղել են միայն մեկ բնակավայրից՝ 
մայրաքաղաք Երևանից: Մինչդեռ Հայաստանի մա
կարդակով ավելի ընդհանրական պատկերացում 
կազմելու և գյուղ-շրջան-քաղաք հնարավոր տարբե
րություններն ի հայտ բերելու առումով ավելի ճիշտ 
կլիներ ներառել առնվազն 3 խումբ՝ մեկը Երևանից, 
մյուսը որևէ այլ քաղաքից, երրորդն էլ որևէ գյուղից:

Նաև աչքի զարնեց այն փաստը, որ հարցումն ե
րի մեջ ընգրկված աղջիկներն ավելի շատ էին, քան 
տղաները: Դա այնքան էլ չի արտացոլում տվյալ տա
րիքային խմբում սեռային բաշխվածությունը: Ըստ 
վիճակագրական տվյալների, «10-19 տարեկան» տա
րիքային խմբում գերակշռում է արական սեռը (մոտ 
1.14 անգամ): Այսինքն, 90 աղջկան պետք է բաժին 
ընկներ առնվազն 100 տղա, կամ 75 տղային՝ մոտ 65 
աղջիկ [2]:

Մեկ այլ կարևոր հարց է հետազոտության էթիկ 
կողմը: Արդյո՞ք հարցվողները (և նրանց ծնողները, 
քանի որ մասնակիցներն անչափահաս են) տվել են 
այս հետազոտությանը մասնակցելու գրավոր իրա
զեկ համաձայնություն: Ինչպես հայտնի է, հետազո
տությունների անցկացման միջազգային կանոնների 
համաձայն՝ հետազոտությանը մասնակցելուց առաջ 
մասնակիցը պետք է ստորագրի իրազեկ համաձայ
նության ձևաթուղթ, որում պետք է մանրամասնորեն 
ներկայացվի տվյալ հետազոտության նպատակը, 
դրան մասնակցելու հնարավոր ռիսկերն ու օգուտնե
րը: Իսկ անչափահասի ներգրավման դեպքում նրա
նից բացի պետք է ստորագրի նաև նրա ծնողներից 
մեկը կամ օրինական խնամակալը [3]: Թեև հետա
զոտությունն իրենից ներկայացրել է «լոկ հարցում», 

ԱԲՀՀ գլխավոր համախբագիրներ

այնուամենայնիվ այն պետք է հետևի միջազգային և 
ՀՀ-ում ընդունված նորմերին:

Եվ վերջին նկատառումը վերաբերում է հետազո
տության մեջ կիրառված թեստին ու հարցաշարին: 
Առաջին թեստի («Համացանցային կախվածության 
թեստ») բնօրինակն անգլերեն է (Internet Addiction 
Test, IAT): Սույն հետազոտության ժամանակ Ա. Իս
կաջյանը կիրառել է IAT-ի հայերեն թարգմանությու
նը: Սակայն այդ հայերեն տարբերակը դեռևս չի 
անցել հատուկ միջմշակութային հարմարեցում և 
վալիդացում, ինչպես դա արվել է, օրինակ, խորվա
թերեն [4] կամ թամիլերեն [5] թարգմանությունների 
համար: Նույնը վերաբերում է նաև Իլյինի-Կովալյովի 
«Անձնային ագրեսիվություն և կոնֆլիկտայնություն» 
մեթոդիկային (Методика «Личностная агрессивность 
и конфликтность»), որը հեղինակներն ի սկզբանե 
ստեղծել-մշակել են ռուսերենով՝ ռուսախոս բնակչու
թյան համար [6]: Ուստի Ա.  Իսկաջյանին առաջար
կում ենք պաշտոնական թույլտվություն ստանալ վե
րոնշյալ հարցաշարերի հեղինակներից և կատարել 
դրանց հայերեն տարբերակների միջմշակութային 

հարմարեցում, որպեսզի հնարավոր լինի և իրավունք 
ունենանք դրանք կիրառել նաև հայախոս բնակչու
թյան շրջանում:

Բացի դրանից, IAT-ը Ք. Յանգի կողմից մշակվել 
է 1998 թ. գերազանցապես չափահասների մոտ հա
մացանցային կախվածությունը գնահատելու համար: 
Հետագայում (2014  թ.) այն ձևափոխվել-պարզեց
վել է՝ ստեղծելով «Internet Addiction Test-Adolescence 
(IAT-A)», որի ձևակերպումն երն ավելի հարմար ու 
հասկանալի են դեռահասներին [7]: Ուստի, այդ տա
րիքային խմբի համար թերևս ավելի նպատակահար
մար կլինի հայերեն թարգմանել ու վալիդացնել նաև 
IAT-ի այս վերանայված տարբերակը:

Ամփոփելով՝ ցանկանում ենք ևս մեկ անգամ ընդգծել 
Արմինե  Իսկաջյանի իրականացրած աշխատանքի 
արդիականությունն ու կարևորությունը և հույս հայտ
նել, որ ստացված արդյունքները կստիպեն պատկան 
մարմիններին և հասարակական կազմակերպու
թյուններին համապատասխան քայլեր ձեռնարկել 
Համացանցի և մասնավորապես սոցցանցերի բա
ցասական ազդեցությունները մեղմելու ուղղությամբ:

